
N

Markmið deiliskipulagstillögunar er að þétta byggð, styrkja götumyndir svæðisins, auka gæði, stuðla að
heildstæðu yfirbragði byggðarinnar og skapa lifandi og skemmtilegan miðbæ.

Deiliskipulagsvinna er í samræmi við gildandi Aðalskipulag 2015-2030, fyrir utan nýtingarhlutfall
Hafnargötunar, sem þarf leiðréttingu í næstu endurskoðun aðalskipulagsins.

Í aðalskipulagi Reykjanesbæjar er landnotkun svæðisins skilgreind sem miðsvæði (M2)og íbúðarsvæði
(IB3).

Í greingerð aðalskipulags, kafla  4.4 Miðsvæði  segir ma.:  „Á milli Grófarinnar og Nesvalla hefur verið
meginþungi verslunar og þjónustu. Hafnargatan hefur verið aðalmiðbæjargata bæjarins.
Þróunarmöguleikar líflegs miðbæjarumhverfis eru góðir. Lögð er áhersla á að styrkja stoðir smá- og
fagverslana og veitingastaða. Á svæðinu er einnig gert ráð fyrir skrifstofum og íbúðum. Í samræmi við
einkenni svæðisins og til að styrkja uppbyggingu þess er meiri þéttleika á M2 en öðrum
atvinnusvæðum. Ekki er gert ráð fyrir stórum og rýmisfrekum verslunum. Hæðir húsa 3 - 5.“ Núverandi
bygginarmagn er um 32.000m2, leyfilegt er 60.500m2.

Í greingerð aðalskipulags, 5.2.1 Þéttingarsvæði (ÍB og M) segir ma.:  „Áhersla er lögð íbúðarbyggð á
svæðum þar sem þegar hafa verið byggðir upp innviðir og innan núverandi bæjarmarka. Slík uppbygging
er til þess fallin að nýta betur þau innviði sem þegar hefur verið fjárfest í og stuðlar að skynsamlegri
nýtingu lands og annarra auðlinda.“

Núverandi ástand:
Landið er jafnslétt og einkennist af húsum af ýmsum stærðum og gerðum, byggðum á mismunandi
tíma. Milli húsanna er opið svæði á bæjarlandi, með malbikuðum veg og bílastæðum frá Suðurgötu og
norður eftir svæðinu, með tengingu út á Hafnargötu til norðvesturs. Stærð skipulagssvæðis er
12.277,8m2 að stærð. Flest húsin við Suðurgötu og Vatnesveg eru lítil að  flatarmáli, á 2-3 hæðum, sum
með skúrbyggingum á stórum lóðum, byggð á árunum 1928-1940 úr timbri eða steinsteypu. Við

Skólaveg er friðlýst bygging skv. lögum um húsafriðun nr. 104/2001, Gamli Barnaskólinn, byggður 1911.
Húsið situr á stórri lóð sem teygir sig frá Suðurgötu og að Hafnargötu. Byggingar við Hafnargötu eru
ýmist verslunar-, atvinnu- og íbúðarhúsnæði,  byggðar á árunum 1926-2003. Húsin eru á 2-4 hæðum og
standa þétt að götu, en ná ekki að mynda samfellda húsalínu við Hafnargötuna vegna mikils mismuns
byggingarmagns á lóðum. Flest húsin erum með baklóðir til vesturs sem nýtast sem bílastæði í dag.

Markmið fyrir deiliskipulagstillögu:
Byggt er á markmiðum Aðalskipulags Reykjanesbæjar 2015-2030. Þar má helst nefna:

· Að þétta byggð, sem er til þess fallin að styrkja miðbæjarstarfsemi.
· Leggja ríka áherslu á hönnun bæjarrýmis, yfirbragð hverfa og bygginga.
· Að endurskipuleggja svæði sem eru vannýtt.
· Að vinna með séreinkenni svæðisins og styrkja uppbyggingu.
· Að skapa lifandi og skemmtilegan miðbæ.

Skilmálar - Almennir skilmálar:
Það er markmið við uppbygginu reitsins að þétta byggð, styrkja götumyndir svæðisins, auka gæði og
stuðla að heildstæðu yfirbragði byggðarinnar. Fjölga litlum og meðalstórum íbúðum og bjóða uppá
fjölbreytt húsnæði fyrir verslun og létta atvinnusarfsemi. Tryggja skal aðgengi fyrir alla og notast við
vistvænar lausnir eins og kostur er.

Gert er ráð fyrir blandaðri byggð íbúðar-, verslunar og atvinnuhúsnæðis við Hafnargötuna (M2) á 3-4
hæðum. Á götuhæð við Hafnargötuna skal vera verslunar- eða þjónustustarfssemi sem er opin á daginn.
Á efri hæðum skulu vera íbúðir, heimilt er að hafa skrifstofur eða léttan atvinnurekstur á efri hæðum
við Hafnargötuna. Á baklóð skulu vera íbúðir með skjólgóðum garði ofan á ofanjarðar bílgeymslu og
sameiginlegum þakgörðum/svölum íbúða. Aðgengi verslanna skal alfarið vera frá Hafnargötu og
aðgengi efri hæða og baklóðar frá Hafnargötu, bílahúsi og nýjum veg við baklóða til vesturs.

Við Suðurgötu og Vatnsnesveg (IB3) er gert ráð fyrir íbúðarhúsnæði á 2-3 hæðum. Eldri hús við
Suðurgötu halda sér, með möguleika á viðbyggingu eða endurgerð í sömu stærðum og svipmóti og

núverandi hús. Aðkoma húsanna er frá Suðurgötu og Vatnsnesvegi. Flestum lóðum á Suðurgötu og
Vatnsnesvegi er skipt upp með möguleika á nýbyggingu austan megin við núverandi byggingar, með
aðkomu frá nýjum veg á bæjarlandi. Á lóðunum skulu vera íbúðir með skjólgóðum garði og
sameiginlegum þakgörðum/svölum íbúða. Íbúðir skulu vera mistórar, allt frá litlum einstaklingsíbúðum
upp í stærri íbúðir. Heimilt er að vera með Heimagistingu (flokk 2) skv. reglugerð nr. 1277/2016 um
veitingastaði, gististaði og skemmtanahald.

Gamli barnaskólinn við skólaveg mun standa óbreyttur. Lóð hússins til vesturs og eldri hluti vegs frá
Suðurgötu er breytt í grænt svæði. Austanmegin við aðalinngang hússins er kvöð um inn- og útakstur
fyrir nýjan veg að baklóðum svæðisins. Húsið verður þar með samtvinnað inní nýja skipulagið og gert að
kennileiti fyrir nýtt svæði.

Samgöngur:
Gert er ráð fyrir að loka á eldri tengingu frá Suðurgötu að baklóðum og gera nýjan veg gegnum lóð
Skólavegs 1 með hámarkshraða 15km/klst. Nýja tengingin er aðal inn- og útakstur svæðisins. Í
norðaustur enda svæðis mun eldri vegtenging halda sér út á Hafnargötu, sem einstefnu akstur inná
svæðið. Göngu- og hjólreiðaleiðir eru skilgreindar um svæðið til að tryggja gott flæði íbúa og gesta.
Gerður er stígur við hlið nýja vegsins eftir miðja endilanga lóðina, frá Skólavegi að Vatnsnesvegi með
kvöð um tengingu að Vatnsnesvegi og Skólavegi um Vatnsnesveg 20 og Suðurgötu 25. Aðrar göngu-,
hjólaleiðir er um Hafnargötu 56/58 og Hafnargötu 50.
Bílstæði  á svæðinu eru í ofanjarðar bílageymslum innan lóða og útistæðum innan og utan lóða. Hluti af
bílastæðum á svæði IB3 er á bæjarlandi með skilgreindan notkunarrétt. Gert er ráð fyrir 1 bílastæði á
íbúð við Hafnargötuna, en 1.4 bílastæði á íbúð við Suðurgötu og Vatnsnesveg.

Landslags:
Leggja skal ríka áherslu á grænt umhverfi á svæðinu. Ábyrgð þess fellur á Reykjanesbæ og eigendur
húsa innan skiplagssvæðis. Gera skal ráð fyrir trjábelti við nýjan veg á bæjarlandi ,Suðurgötu og
Hafnargötu. Setja skal áframhald af trjábelti nýs vegs við stíg á Vatnsnesveg 20 á ábyrgð
Reykjanesbæjar. Gera skal grænt svæði vestanmegin við Gamla Barnaskólan og eldri akstursleið frá
Suðurgötu. Svæðið skal vera að mestu tyrft og trjágróður plantaður við jaðar til að mynda skjólgott
svæði. Athuga skal ásýnd Gamla Barnaskólans þegar velja á staðsetningu gróðurs. Eigendur húsa skulu

planta skilgreindum plöntum/trjám framan nýbyggingar sem snúa útá nýjan veg, auk þess skal
samskonar gróður vera í jaðri sameiginlegra þakgarða/svala húsanna (sleppa má gróðri til vesturs).
Halda skal núverandi trjám á lóð Hafnargötu 48a.

Útfærslur bygginga:
Áhersla er lögð á að viðhalda mælikvarða staðarins, hvort sem um er að ræða viðbót við eldri hús eða
nýbyggingar. Mikilvægt er að hafa samræmt yfirbragð  til að skapa heildstæða hverfisásýnd.
Skilgreindir  eru reitir með vísun í gömlu lóðarmörkin. Skipulagsskilmálar eru skilgreindir fyrir hvern reit.
Byggingarlína við götu  er bindandi, en heimilt er að hafa einstaka veggfleti inndregna, til dæmis við
svalir. Gera skal sameiginlega þakgarða/svalir á skilgreindum svæðum sem snúa að nýjum veg inná
svæðinu. Handrið og skjólveggir skulu vera gegnsæ og  samræmd  í efnisnotkun og útfærslu. Svalir sem
snúa að nýja miðju veg eða Hafnargötu skulu ekki vera dýpri en 0,6m. Brunahönnun íbúðanna skal
uppfylla öllum þeim skilyrðum sem bætast við til að tryggja öryggi íbúanna. Lyftuhús skulu vera staðsett
samkvæmt skipulagsuppdrætti, frávik eru heimiluð svo framanlega að ásýnd þeirra hafi ekki áhrif frá
götuhlið húsanna. Svalir, þakskegg, útstæðir gluggar og vindskeiðar mega ná út fyrir
byggingarreit.

Miklvægt er að hönnun og útfærsla bygginga sé fjölbreytt og í háum gæðaflokki. Í deiliskiplagi er
byggingum skipt upp í húshluta/byggingar í samræmi við skilgreinda reiti. Hver bygging/húshluti skal
hafa samræmt yfirbragð. Veggir  fyrstu hæðar nýbygginga skulu vera klæddir hlöðnum stein og efri
hæðir klæddar báru málmklæðningu. Klæðningar skulu vera samræmdar  í efnisnotkun og útfærslu.
Gluggar íbúða skulu vera gólfsíðir eins og möguleiki er á. Mikilvægt er að byggingar myndi ekki
einsleitan samfelldan vegg og skal brjóta upp húshliðar með mismuandi litum milli bygginga,
útbyggingum og óreglulegu fyrirkomulagi glugga milli hæða bygginga. Þök nýbygginga skulu vera
mænisþök (14-50 gráðu halla) með skilgreindri mænistefnu og flatþök skv. skipulagsuppdrætti.
Mænisþök skulu hafa sama lit og húsveggur hússins. Litir skulu valdir af næmni og tillitssemi við
umhverfið og skilti skulu vera í lágmarki. Heimilt er að byggja kvisti á einstök hús og er gert grein fyrir
þeim í sérskilmálum. Lyftu- og stigahús í nýbyggingum sem snúa að nýjum veg skulu vera staðsett skv.
Skipulagsuppdrætti. Bílageymslur ofanjarðar skulu vera með gluggaopnunum útá nýja veginn, óheimilt
er að birgja gler í gluggum með álímdum filmum, skyggðu gleri eða öðru sem takmarkar inn- og útsýni
úr rýmunum. Fyrirkomulag glugganna skal vera í samræmi við gluggaskipun efri hæða. Val á Litum,

hönnun útlits húsa og skilta er háð samþykki skipulagshönnuðar deiliskipulags

Við Hafnargötuna skal vera fjölbreytt þjónusta. Óheimilt er að byrgja gler í gluggum með álímdum
filmum, skyggðu gleri eða öðru  sem takmarkar inn- og útsýn úr rýmunum.

Sorp er geymt í aflokuðum geymslum innan eignalóða. Sorphirða frá verlsunar- og atvinnuhúsnæði er á
ábyrgð rekstraraðila og skal sorpgeymsla vera innan þeirra eignarhluta.

Heimilt er að gera minniháttar  breytingar  á húsum á reitnum ss. Gera skyggni, svalir, minni kvisti og
lagfæringar án þess að breyta þurfi deiliskipulagi, svo framanlega að slíkar breytingar séu augljóslega til
bóta. Breytingar  þessar skulu þó vera samþykktar af skipulagshönnuði deiliskipulagsins. Heimilt er að
víkja allt að 0,5 metra frá hámarkshæðum bygginga á uppdráttum án þess að gera þurfi breytingu á
deiliskipulagi. Tryggt verði við útgáfu framkvæmdaleyfis að framkvæmdaaðili upplýsi með skiltum um
útlits hússins, bygggingartíma, framkvæmdatíma og verklok og annað sem skiptir íbúa máli.

GREINAGERÐ

Skilmálar - Sérskilmálar:
Hafnargata 48:
Einlyft forskalað timburhús með kjallara og rishæð,  byggt árið 1926. Húsið er í mjög lélegu ástandi.  Gert er ráð
fyrir að húsið verði fjarlægt og nýtt hús komi í staðinn. Hámark tvær hæðir, kjallari og rishæð. Hámarks hæð
mænis og þakkants frá gólfkóta 1.hæðar er MK=11m  og ÞK=8.5m. Heimilt er að byggja port og kvisti. Kvistar
mega ná út í útvegg  en ekki fara yfir 75% af húsbreidd. Kvöð er um staðsetningu innkeyrslu í bílahús á
vesturhlið. Sjá stærðartöflu og skipulagsuppdrátt fyrir frekari skýringar.

Hafnargata 48a:
Tvílyft steinsteypt hús með risihæð,  byggt árið 1954. Húsið er í sæmilegu ástandi.  Gert er ráð fyrir að húsið
haldi sér og verði byggt við það, niðurrif er heimilt. Hámark þrjár hæðir, kjallari og rishæð. Hámarks hæð
mænis og þakkants frá gólfkóta 1.hæðar er MK=12,7m  og ÞK=10,7m. Heimilt er að byggja port og kvisti.
Kvistar mega ná út í útvegg  en ekki fara yfir 75% af húsbreidd. Sjá stærðartöflu og skipulagsuppdrátt fyrir
frekari skýringar.

Hafnargata 50:
Þrílyft steinsteypt hús með rishæð,  byggt árið 2003. Húsið er í ágætu ástandi. Ekki er gert ráð fyrir neinum
breytingum á eigninni. Hámark þrjár hæðir og rishæð. Hámarks hæð mænis og þakkants frá gólfkóta 1.hæðar
er MK=12,7m  og ÞK=10,7m. Kvöð er um almenna gönguleið á lóð. Sjá stærðartöflu og skipulagsuppdrátt fyrir
frekari skýringar.

Hafnargata 52:
Upphaflega hannað sem þrílyft steinsteypt hús. Aðeins fyrsta hæðin var byggð árið 1988. Húsið er í sæmilegu
ástandi.  Gert er ráð fyrir að húsið haldi sér og verði byggt við það, niðurrif er heimilt. Húsið skiptist í tvær
einingar, A-núverandi og viðbygging sem snýr að Hafnargötu og B-nýbygging vestanmegin við núverandi hús.
Hluti A er með hámark þrjár hæðir. Hámarks hæð húss  frá gólfkóta 1.hæðar er MK=12,7m. Hluti B er með
hámark þrjár hæðir og kjallara. Hámarks hæð húss  frá gólfkóta 1.hæðar er MK=10,0m (hámarks hæð 2.hæð er
MK=6,8).  Kvöð er um  staðsetningu innkeyrslu í bílahús á vesturhlið. Sjá stærðartöflu og skipulagsuppdrátt
fyrir frekari skýringar.

Hafnargata 54:
Upphaflega hannað sem þrílyft steinsteypt hús. Aðeins fyrstu tvær hæðir byggðar árið 1980. Húsið er í
sæmilegu ástandi.  Gert er ráð fyrir að húsið haldi sér og verði byggt við það, niðurrif er heimilt. Húsið skiptist í
tvær einingar, A-núverandi og viðbygging sem snýr að Hafnargötu og B-nýbygging vestanmegin við núverandi
hús. Hluti A er með hámark þrjár hæðir. Hámarks hæð húss  frá gólfkóta 1.hæðar er MK=12,7m. Hluti B er með
hámark þrjár hæðir og kjallara. Hámarks hæð húss  frá gólfkóta 1.hæðar er MK=10,0m (hámarks hæð 2.hæð er
MK=6,8).  Kvöð er um  staðsetningu innkeyrslu í bílahús á vesturhlið. Sjá stærðartöflu og skipulagsuppdrátt
fyrir frekari skýringar.

Hafnargata 56:
Einlyft bárujárnsklætt timburhús með kjallara og rishæð,  byggt árið 1935. Húsið er í ágætu ástandi.  Gert er ráð
fyrir að húsið verði fjarlægt og nýtt hús komi í staðinn. Húsið skiptist í tvær einingar, A-hús sem snýr að
Hafnargötu og B-hús vestanmegin við á lóð. Hluti A er með hámark tvær hæðir, kjallara og rishæð. Hámarks
hæð húss  frá gólfkóta 1.hæðar er MK=11,0m og ÞK=8.5m. Heimilt er að byggja port og kvisti. Kvistar mega ná
út í útvegg  en ekki fara yfir 75% af húsbreidd. Hluti B er með hámark þrjár hæðir og kjallara. Hámarks hæð
húss  frá gólfkóta 1.hæðar er MK=10,0m (hámarks hæð 2.hæð er MK=6,8). Kvöð er um staðsetningu innkeyrslu
í bílahús á suðurhlið og almenna aksturs- og gönguleið á lóð. Sjá stærðartöflu og skipulagsuppdrátt fyrir frekari
skýringar.

Hafnargata 58:
Upphafleg bygging er tvílyftur hluti norðanmegin í húsinu sem snýr að Hafnargötu,  byggt árið 1939.  Árið 1981
var byggt við það tvílyft bygging til suðurs, svo aftur  einlyft bygging til vesturs, árið 1986. Húsið er steinsteypt
og í ágætu ástandi.   Gert er ráð fyrir að húsið haldi sér og verði byggt við það, niðurrif er heimilt.  Húsið skiptist
í tvær einingar, A-hús sem snýr að Hafnargötu og B-hús vestanmegin við á lóð. Hluti A er með hámark tvær
hæðir og rishæð. Hámarks hæð húss  frá gólfkóta 1.hæðar er MK=11,0m og ÞK=8.5m. Heimilt er að byggja port
og kvisti. Kvistar mega ná út í útvegg  en ekki fara yfir 75% af húsbreidd. Hluti B er með hámark þrjár hæðir.
Hámarks hæð húss  frá gólfkóta 1.hæðar er MK=10,0m (hámarks hæð 2.hæð er MK=6,8). Kvöð um almenna
aksturs- og gönguleið á lóð. Sjá stærðartöflu og skipulagsuppdrátt fyrir frekari skýringar.

Hafnargata 60:
Tvílyft steinsteypt hús með kjallara,  byggt árið 1972. Húsið er í ágætu ástandi.  Gert er ráð fyrir að húsið haldi
sér og verði byggt við það. Hámark tvær hæðir.  Hámarks hæð húss  frá gólfkóta 1.hæðar er MK=8,5m. Sjá
stærðartöflu og skipulagsuppdrátt fyrir frekari skýringar.

Skólavegur 1:
Gamli Barnaskólinn,  byggður árið 1911. Húsið er friðlýst skv. lögum um húsafriðun nr. 104/2001. Húsið situr á
stórri lóð sem teygir sig frá Suðurgötu og að Hafnargötu. Húsið er einlyft steinsteypt hús með kjallara og
rishæð. Kvöð um almenna aksturs- og gönguleið á lóð.  Sjá stærðartöflu og skipulagsuppdrátt fyrir frekari
skýringar.

Suðurgata 23:
Einlyft bárujárnsklætt timburhús með kjallara og rishæð,  byggt árið 1928. Húsið er í sæmilegu ástandi.  Gert er
ráð fyrir að húsið haldi sér og verði byggt við það, niðurrif er heimilt á skúrbyggingu.  Hámark stærð
viðbyggingar er ein hæð og kjallari. Hámarks hæð viðbyggingar  frá gólfkóta 1.hæðar er MK=4,5m. Lóð
Suðurgata 23 er skipt upp í þrjár lóðir S23, S23a og S23b. Kvöð er um sameiginlegt  garðsrými S23,S23a og 23b.
Sjá stærðartöflu og skipulagsuppdrátt fyrir frekari skýringar.

Suðurgata 23a:
Einlyft  steinsteypt hús með kjallara og rishæð,  byggt árið 1948. Húsið er í sæmilegu ástandi.  Gert er ráð fyrir

að húsið haldi sér, niðurrif er heimilt á skúrbyggingu. Lóð Suðurgata 23 er skipt upp í þrjár lóðir S23, S23a og
S23b. Kvöð er um sameiginlegt  garðsrými S23,S23a og 23b. Sjá stærðartöflu og skipulagsuppdrátt fyrir frekari
skýringar.

Suðurgata 23b:
Nýbygging, hámark þrjár hæðir og kjallari. Hámarks hæð húss  frá gólfkóta 1.hæðar er MK=10,0m (hámarks
hæð 2.hæð er MK=6,8). Sérafnotaflötur 1.hæðar skal vera í samræmi við stærð svala efri hæða. Óheimilt er að
gera girðingar hærri en 1.2m. Kvöð er um sameiginlegt  garðsrými S23,S23a og 23b. Sjá stærðartöflu og
skipulagsuppdrátt fyrir frekari skýringar.

Suðurgata 25:
Einlyft  steinsteypt hús með kjallara og rishæð,  byggt árið 1940. Húsið er í sæmilegu ástandi.  Gert er ráð fyrir
að húsið haldi sér, niðurrif er heimilt á skúrbyggingu. Hámark stærð viðbyggingar er ein hæð og kjallari.
Hámarks hæð viðbyggingar  frá gólfkóta 1.hæðar er MK=4,5m. Lóð Suðurgata 25 er skipt upp í tvær lóðir S25
og S25a. Kvöð er um sameiginlegt  garðsrými S25 og S25a. Kvöð er um almenna gönguleið á lóð. Sjá
stærðartöflu og skipulagsuppdrátt fyrir frekari skýringar.

Suðurgata 25b:
Nýbygging, hámark þrjár hæðir og kjallari. Hámarks hæð húss  frá gólfkóta 1.hæðar er MK=10,0m (hámarks
hæð 2.hæð er MK=6,8). Sérafnotaflötur 1.hæðar skal vera í samræmi við stærð svala efri hæða. Óheimilt er að
gera girðingar hærri en 1.2m. Kvöð er um sameiginlegt  garðsrými S25 og S25a. Kvöð er um almenna gönguleið
á lóð. Sjá stærðartöflu og skipulagsuppdrátt fyrir frekari skýringar.

Suðurgata 27:
Tvílyft  steinsteypt hús með kjallara,  byggt árið 1936. Húsið er í ágætu ástandi.  Gert er ráð fyrir að húsið haldi
sér. Hámark stærð viðbyggingar er ein hæð og kjallari. Hámarks hæð viðbyggingar  frá gólfkóta 1.hæðar er
MK=4,5m. Lóð Suðurgata 27 er skipt upp í tvær lóðir S27 og S27a. Kvöð er um sameiginlegt  garðsrými S27 og
S27a. Sjá stærðartöflu og skipulagsuppdrátt fyrir frekari skýringar.

Suðurgata 27b:
Nýbygging, hámark þrjár hæðir og kjallari. Hámarks hæð húss  frá gólfkóta 1.hæðar er MK=10,0m (hámarks
hæð 2.hæð er MK=6,8). Sérafnotaflötur 1.hæðar skal vera í samræmi við stærð svala efri hæða. Óheimilt er að
gera girðingar hærri en 1.2m. Kvöð er um sameiginlegt  garðsrými S27 og S27a. Sjá stærðartöflu og
skipulagsuppdrátt fyrir frekari skýringar.

Suðurgata 29:
Tvílyft  steinsteypt hús með kjallara,  byggt árið 1936. Húsið er í ágætu ástandi.  Gert er ráð fyrir að húsið haldi
sér. Hámark stærð viðbyggingar er tvær hæðir og kjallari. Hámarks hæð viðbyggingar skal vera í samræmi við
núverandi hús. Lóð Suðurgata 29 er skipt upp í tvær lóðir S29 og S29a. Kvöð er um sameiginlegt  garðsrými S29
og S29a. Sjá stærðartöflu og skipulagsuppdrátt fyrir frekari skýringar.

Suðurgata 29b:
Nýbygging, hámark þrjár hæðir og kjallari. Hámarks hæð húss  frá gólfkóta 1.hæðar er MK=10,0m (hámarks
hæð 2.hæð er MK=6,8). Sérafnotaflötur 1.hæðar skal vera í samræmi við stærð svala efri hæða. Óheimilt er að
gera girðingar hærri en 1.2m. Kvöð er um sameiginlegt  garðsrými S29 og S29a. Sjá stærðartöflu og
skipulagsuppdrátt fyrir frekari skýringar.

Suðurgata 31:
Einlyft bárujárnsklætt timburhús með kjallara og rishæð,  byggt árið 1940. Húsið er í ágætu ástandi.  Gert er ráð
fyrir að húsið haldi sér. Hámark stærð viðbyggingar er ein hæð, rishæð og kjallari. Hámarks hæð viðbyggingar
skal vera í samræmi við núverandi hús. Lóð Suðurgata 31 er skipt upp í tvær lóðir S31 og S31a. Kvöð er um
sameiginlegt  garðsrými S31 og S31a. Sjá stærðartöflu og skipulagsuppdrátt fyrir frekari skýringar.

Suðurgata 31b:
Nýbygging, hámark þrjár hæðir og kjallari. Hámarks hæð húss  frá gólfkóta 1.hæðar er MK=10,0m (hámarks
hæð 2.hæð er MK=6,8). Sérafnotaflötur 1.hæðar skal vera í samræmi við stærð svala efri hæða. Óheimilt er að
gera girðingar hærri en 1.2m. Kvöð er um sameiginlegt  garðsrými S31 og S31a. Sjá stærðartöflu og
skipulagsuppdrátt fyrir frekari skýringar.

Suðurgata 33:
Einlyft bárujárnsklætt timburhús með kjallara og rishæð,  byggt árið 1933. Húsið er í ágætu ástandi.  Gert er ráð
fyrir að húsið og skúr haldi sér. Hámark stærð viðbyggingar er ein hæð, rishæð og kjallari. Hámarks hæð
viðbyggingar skal vera í samræmi við núverandi hús. Sjá stærðartöflu og skipulagsuppdrátt fyrir frekari
skýringar.

Vatnsnesvegur 20:
Einlyft  steinsteypt hús með kjallara og rishæð,  byggt árið 1936. Húsið er í ágætu ástandi.  Gert er ráð fyrir að
húsið haldi sér, niðurrif er heimilt á skúrbyggingu. Hámark stærð viðbyggingar er ein hæð, rishæð og kjallari.
Hámarks hæð viðbyggingar skal vera í samræmi við núverandi hús. Lóð Vatnsnesvegur 20 er skipt upp í tvær
lóðir V20 og V20a. Kvöð er um sameiginlegt  bílastæði V20 og V20a. Kvöð er um almenna gönguleið á lóð. Sjá
stærðartöflu og skipulagsuppdrátt fyrir frekari skýringar.

Vatnsnesvegur 20a:
Nýbygging, hámark þrjár hæðir og kjallari. Hámarks hæð húss  frá gólfkóta 1.hæðar er MK=10,0m (hámarks
hæð 2.hæð er MK=6,8). Sérafnotaflötur 1.hæðar skal vera í samræmi við stærð svala efri hæða. Óheimilt er að
gera girðingar hærri en 1.2m. Kvöð er um sameiginlegt  bílastæði V20 og V20a. Kvöð er um almenna gönguleið
á lóð.. Sjá stærðartöflu og skipulagsuppdrátt fyrir frekari skýringar.

STÆRÐARTAFLA HELDAR

Nýbygging, horft af þaksvölum til austurs Nýr vegur, horft til suðurs Yfirlitsmynd, heild

